
შესავალი

1

„ქართული ოცნების“ მცდელობა, 
მიზანმიმართულად შეაფერხოს ქვეყნის 
დემოკრატიული პროგრესი, საფრთხეს 
უქმნის საქართველოს მომავალს. 
წარსულში აღმოსავლეთ პარტნიორობის 
ქვეყნებს შორის ლიდერი1  - საქართველო, 
ვეღარ აკმაყოფილებს მოთხოვნებს, 
განიხილებოდეს ევროკავშირის წევრობის 
კანდიდატად. 

მიუხედავად იმისა, რომ ზოგადი 
დემოკრატიული უკუსვლა ევროინტეგრაციის 
გზას დაბრკოლებებს უქმნის, როგორც 
ჩანს, კოალიცია „ქართულმა ოცნებამ“ 
გადაწყვიტა, ახალი საკანონმდებლო 
ნორმების დაწესების მცდელობით, 
კიდევ უფრო გააძლიეროს საკუთარი 
ავტორიტარული მიდრეკილებები. ამ მიზნის 
მისაღწევად საქართველოს ხელისუფლება 
რუსეთის გამოცდილებას ეყრდნობა. 
„უცხოეთის გავლენის აგენტების შესახებ“ 
რუსული კანონის ინიციირებით, რომელიც 
არასამთავრობო ორგანიზაციებისა და მე-
დიასაშუალებების წინააღმდეგ რეპრესიული 
ნორმების დაწესებას ისახავდა მიზნად, 
მმართველმა პარტიამ კრემლისათვის 
დამახასიათებელი პოლიტიკის ქართულ 
რეალობაში ადაპტირების სურვილი უკვე 
გამოამჟღავნა. 

საზოგადოების პროტესტის ფონზე 
„ქართულმა ოცნებამ“ კანონის მიღებაზე 
უარი თქვა, თუმცა „აგენტების კანონის“ 
წარუმატებლობა ქვეყანაში მდგრადი 
პოლიტიკური თანხმობის მისაღწევად 
არ კმარა. მოვლენების განვითარება 
გვიჩვენებს, რომ საქართველოს ხელი-
სუფლებამ, შესაძლოა, ალტერნატიული 
საკანონმდებლო ზომების მიღება სცადოს. 
როგორც ჟურნალისტმა ბორის გროზოვსკიმ 

აღნიშნა, „ძალაუფლების შენარჩუნების 
მცდელობისას, მმართველი პარტია და მისი 
შემქმნელი - ბორის ივანიშვილი, სულ უფრო 
მეტად ცდილობენ  ქართული პოლიტიკური 
სისტემის ავტოკრატიულ სისტემად გარდა-
ქმნის პროცესი დააჩქარონ“2.

ერთ-ერთი პოტენციური გზა, სადაც 
„ქართულ ოცნებას“ რუსული გამო-
ცდილების გაზიარება შეუძლია, რელი-
გიის პოლიტიკურ ინსტრუმენტად გამო-
ყენებაა. ეს მიმართულება რუსეთის 
ავტორიტარიზმისკენ სვლის პროცესში 
მეორეხარისხოვანი, მაგრამ მნიშვნელოვანი 
ელემენტი იყო. რელიგიის პოლიტიზება, 
შესაძლოა, განსაკუთრებით მომგებიანი 
აღმოჩნდეს ქართულ საზოგადოებაში, სადაც 
ეს თემა ძალზე აქტუალური  და დაფასებულია. 
მით უფრო, რომ რელიგიის პოლიტიკური 
მანიპულაციის ინსტრუმენტად გამოყენების 
მცდელობა ქვეყანაში უკვე აპრობირებულია 
- რელიგიური ფასეულობების დაცვის და 
რელიგიური გრძნობების შეურაცხყოფის 
წინააღმდეგ მიმართული საკანონმდებლო 
ინიციატივები საქართველოს პარლამენტში 
აქამდეც არაერთხელ განუხილავთ. 
პოლიტიკური დაძაბულობისა და ღრმა 
პოლარიზაციის გათვალისწინებით, ეს 
მცდელობები, შესაძლოა, მეტად გააქ-
ტიურდეს. განსაკუთრებით, იმ ფონზე, 
როდესაც მაღალი თანამდებობის პირები 
სულ უფრო ხშირად იყენებენ რელიგიურ 
რიტორიკას ოპონენტების დისკრედიტაციის 
მცდელობისას. შესაბამისად, რელიგიის 
პოლიტიზების პროცესში რუსული გამოც-
დილებისა და პოლიტიკური პროექტების 
ანალიზი შესაძლო რისკების განსაზღვრასა 
და მათთან გამკლავების სტრატეგიების 
შემუშავებაში დაგვეხმარება.

1 Russel, Martin. 2021. Georgia’s Bumpy Road to Democrac: On Track for a European Future?
2 Grozovsky, Boris. 2023. Importing Autocracy: a Dangerous Moment for Georgia. CRS.  

https://www.europarl.europa.eu/thinktank/en/document/EPRS_BRI(2021)690626
https://www.crs.ge/en/ned-essey-collections/importing-autocracy%3A-a-dangerous-moment-for-georgia/4

„შეკრებებისა და მანიფესტაციების შესახებ“ 
საქართველოს კანონში ცვლილებების 

კანონპროექტის მიმოხილვა

2.1

საკანონმდებლო ინიციატივა„შეკრებისა და 
მანიფესტაციების შესახებ“ საქართველოს 
კანონში ცვლილებების თაობაზე კრემ-
ლისტურმა „კონსერვატიულმა მოძრაობა/
ალტ-ინფომ“ 2022 წლის 7 ნოემბერს 
წარადგინა.3 

კანონპროექტი „შეკრებისა და მანი-
ფესტაციების შესახებ“ საქართველოს 
კანონში 101 მუხლის დამატებას გუ-
ლისხმობს, რომელიც კრძალავს შეკრების 
ან მანიფესტაციის გამართვას, 

w თუ იგი მიზნად ისახავს ან, რომლის 
დროსაც, შესაძლოა, ადგილი ჰქონ-
დეს სექსუალური ორიენტაციის დე-
მონსტრირებას, პოპულარიზაციას ან/და 
პროპაგანდას;

w თუ იგი მიზნად ისახავს, ან რომლის 
დროსაც, შესაძლოა, ადგილი ჰქონდეს 
რომელიმე რელიგიური მიმდინარეობის 
საწინააღმდეგო, მადისკრედიტირებელ 
ან/და რომელიმე რელიგიური 
მიმდევრობის ადამიანთა რწმენის 
საწინააღმდეგო, შეურაცხმყოფელ 
განცხადებებსა და მოწოდებებს; ან/
და რომლის დროსაც, შესაძლოა, 
ადგილი ჰქონდეს ომისა და ძალადობის 
პროპაგანდას, ეროვნული, კუთხური, 
რელიგიური ან სოციალური შუღლის 
გაღვივებას. 

საკანონმდებლო ინიციატივების პაკეტი 
101 მუხლით დაწესებული ნორმის 
დარღვევის შემთხვევაში ადმინისტრაციულ 

პასუხისმგებლობას ითვალისწინებს, რაც 
ჯარიმით ან ადმინისტრაციული პატიმრობით 
განისაზღვრება. განმეორებითი დარღვევის 
შემთხვევაში კი სასჯელის ერთ-ერთი ზომა 
2 წლამდე თავისუფლების აღკვეთაა. 

განმარტებითი ბარათის თანახმად, 
საკანონმდებლო ინიციატივის  მიზანია, 
შეზღუდოს ნებისმიერი გამოხატვა, რომელიც, 
შესაძლოა, მიუღებელი იყოს რელიგიური 
ჯგუფებისთვის და მათი რელიგიური 
გრძნობებისა და რწმენის შეურაცხყოფად 
აღიქმებოდეს. ნათელია, რომ კანონპროექტი 
მიმართულია ლგბტქი იდენტობის 
ადამიანების და მათი გამოხატვის 
თავისუფლების წინააღმდეგ. თუმცა 
ტერმინების - „რელიგიური გრძნობების“ 
და „ეროვნული, რელიგიური და სოციალური 
შუღლის გაღვივების“ ფართო და ბუნდოვანი 
განმარტების გათვალისწინებით, მის 
პოტენციურ სამიზნედ ნებისმიერი შეკრება 
და დემონსტრაცია შეიძლება გადაიქცეს, 
რომლის კანონის არეალში მოქცევასაც 
ხელისუფლება განიზრახავს. 

საკანონმდებლო ცვლილებების მიზანი 
ლიბერალური კანონმდებლობით გათვა-
ლისწინებული და დემოკრატიული საზო-
გადოებისთვის აუცილებელი მშვიდობიანი 
შეკრების უფლების აკრძალვაა. გარდა 
ამისა, კანონპროექტი საფრთხეს უქმნის 
აზრთა პლურალიზმს და მთავრობას 
სამართლებრივ საფუძველს აძლევს 
სახელმწიფო პოლიტიკის საჯარო კრიტიკის 
ჩასახშობად.

3 მოქალაქეთა საინიციატივო ჯგუფის (გიორგი ქარდავა, ზურაბ მახარაძე, ირაკლი მორგოშია, შოთა მარტინენკო, 
კონსტანტინე მორგოშია) საკანონდებლო ინიციატივა, 7 ნოემბერი, 2022. 

https://parliament.ge/legislation/25062

ვინ დგას საკანონმდებლო 
ინიციატივის უკან 

2.2

კანონპროექტის ინიციატორი - „კონსერ-
ვატიული მოძრაობა/ალტ-ინფო“ ქართ-
ველ ულტრანაციონალისტებთან და-
კავშირებული, ღიად პრორუსული 
პოლიტიკური პლატფორმაა. პარტიის 
მიზანი   საქართველოში     „ლიბერალური  
დიქტატურის“ დამხობა და „ქრისტიანული 
დემოკრატიის“ დამყარებაა.4 „კონსერ-
ვატიული მოძრაობა/ალტ-ინფოს“ ლიდე-
რები, რომლებიც ხშირად მიმართავენ 
ძალადობას, როგორც პოლიტიკური ბრძოლის 
იარაღს, 2021 წლის 5 ივლისის ჰომოფობიური 
ძალადობის ორგანიზატორებს შორის იყვნენ. 
მიუხედავად იმისა, რომ საქართველოს 
მართლმადიდებელმა ეკლესიამ საჯა-
როდ დაგმო 5 ივლისის ძალადობა, 
საპატრიარქოს პოზიცია ნათლად გამოჩნდა 
პატრიარქის თანამოსაყდრის, შიო მუჯირის 
განცხადებაში, რომელმაც საზოგადოებასა 
და ხელისუფლებას „კანონმდებლობაში 
რელიგიური და ეროვნული გრძნობების 
შეურაცხყოფის ცნების“ ასახვისკენ 
მოუწოდა.5

რელიგიური გრძნობების შეურაცხყოფის 
წინააღმდეგ საკანონმდებლო ბაზის შექმნის 
მოთხოვნა მრავალი წელია,  განსჯის საგანი 
და პოლიტიკური დისკურსის ნაწილია. 
ამ მიზნით, საკანონმდებლო ინიციატივა 
ფრაქცია „ქართული ოცნების“ წევრმა, 
სოსო ჯაჭვლიანმა ჯერ კიდევ 2015 წელს 
წარადგინა.6 კანონპროექტი საქართველოს 
ადმინისტრაციულ სამართალდარღვევათა 
კოდექსში ცვლილებების შეტანის 
გზით, რელიგიური  გრძნობების შეუ-
რაცხყოფისთვის ადმინისტრაციულ პასუხის-
მგებლობას ითვალისწინებდა. 

კანონპროექტი ინიციატორმა უკან 
გაიწვია, თუმცა მას მწვავე კრიტიკა 
მოჰყვა. სამოქალაქო საზოგადოების 
წარმომადგენლებმა და უფლებადამცვე-
ლებმა ინიციატივა დისკრიმინაციული 
პრაქტიკის დამკვიდრების მცდელობად 
შეაფასეს, რომელიც რელიგიურ უმცი-
რესობათა მდგომარეობის გაუარესებას 
და საქართველოს მართლმადიდებელი 
ეკლესიის კონსტრუქციული კრიტიკის 
აკრძალვას გამოიწვევდა.7 

მიუხედავად იმისა, რომ წარსულში 
რელიგიური გრძნობების დასჯადად 
გამოცხადების ყველა მცდელობა წა-
რუმატებლად დასრულდა, ახალი 
კანონპროექტის ინიციირება რამდენიმე 
სახიფათო გარემოების ფონზე მოხდა, რაც 
მისი სავარაუდო შედეგების ანალიზის 
აუცილებლობას განაპირობებს. 

ბოლო დროს ქვეყნის პოლიტიკურ 
ასპარეზზე განვითარებული მოვლენები 
ნათლად მიუთითებს მმართველი კოალიცია 
„ქართული ოცნების“ სურვილზე - გააძლიეროს 
ანტილიბერალური პოლიტიკა. პარტიის 
ლიდერთა განცხადებები და პოლიტიკური 
გადაწყვეტილებები ადასტურებს, რომ 
მმართველმა პარტიამ წარმატებით 
მოირგო პოპულისტურ-კონსერვატიული 
დღის წესრიგი და ნატივისტური რიტორიკა, 
რაც დღემდე  უფრო  მარგინალიზებული, 
რადიკალური ჯგუფებისთვის იყო 
დამახასიათებელი. ამ ტრანსფორმაციას 
განსაკუთრებულ მნიშვნელობა მომავალი 
არჩევნების კონტექსტში აქვს. 

2024 წლის არჩევნების მოახლოებასთან 

4 DRI. Results of Observing a Far-right Political Group “Conservative Movement/Alt-Info”. October 6, 2022.
5  Agenda.ge. Patriarch 'locum tenens' says Georgians will unite again against LGBT events ‘anytime in future’ July, 5, 2021.
6 Legislative initiative of Ioseb Jachvliani, a member of the Parliament of Georgia, December 2, 2015.  
7 Statement of the civil society platform no to phobia on the draft law on liability for insulting religious feelings. 3 February, 2016.

https://www.democracyresearch.org/files/194Results%20of%20observing%20%20Alt-info.pdf
https://agenda.ge/en/news/2021/1860
https://parliament.ge/legislation/11089
https://www.isfed.ge/eng/news/ara-fobias-gantskhadeba-religiuri-grdznobebis-sheuratskhqofis-dasjadobis-shesakheb-kanonproektis-taobaze

ერთად, „ქართული ოცნებისთვის“ 
პოლიტიკური ფსონი სულ უფრო იზრდება. 
მოსალოდნელია, რომ მმართველი პარტია 
აქტიურად იმოქმედებს პოლიტიკური 
ძალაუფლების შესანარჩუნებლად და 
ხელისუფლების ზედიზედ მეოთხე ვადით 
მოსაპოვებლად. ამ ფონზე ალბათობა, რომ 
„კონსერვატიული მოძრაობა/ალტ-ინფოს“ 
მიერ რეგისტრირებული საკანონმდებლო 
ინიციატივა საპარლამენტო უმრავლესობის 

მხარდაჭერას მოიპოვებს, გაცილებით 
მაღალია. იმისათვის, რომ უკეთ შევაფასოთ 
პოტენციური რისკები და შედეგები, 
რომელიც „შეკრებისა და მანიფესტაციების 
შესახებ” საქართველოს კანონში 
ინიციირებულმა ცვლილებებმა შეიძლება 
გამოიწვიოს, გთავაზობთ ანალიზს რუსეთის 
მაგალითზე, სადაც რელიგიის პოლიტიკური 
მიზნებისთვის გამოყენების პრაქტიკა 
იდენტურ კანონს უკავშირდება. 

რელიგიის პოლიტიკური მიზნებისთვის 
გამოყენების პრაქტიკა თანამედროვე 

რუსეთში 

ნაშრომის ეს ნაწილი რუსეთში სახელ-
მწიფოსა და რელიგიის მრავალმხრივ 
ურთიერთობას მიმოიხილავს, რომელიც 
საქართველოსთვის განსაკუთრებით 
აქტუალურია. ამ ქვეყნის სახელმწიფოსა 
და მართლმადიდებელ ეკლესიას 
შორის მჭიდრო კავშირი წარსულში 
ღრმადაა ფესვგადგმული. შეიძლება 
ითქვას, რომ XIV საუკუნეში რუსეთის 
მიტროპოლიის დაარსებამ მოსკოვის 
სამთავროს აღზევებაზე გავლენა იქონია. 
რუსეთის ხელისუფლების მიერ რელიგიის 
პოლიტიკური მიზნებით გამოყენების 
ყველაზე თვალსაჩინო მაგალითი XIX 
საუკუნეში პირველი რუსული იდეოლოგიური 
მოდელის - „მართლმადიდებლობა, ავტო-

კრატია და ეროვნულობა“ შექმნაა. ამ 
კონცეფციაში მართლმადიდებლობას 
რუსი ხალხი რუსეთის მონარქიისადმი 
ერთგულებისთვის უნდა გაეერთიანებინა, 
რომელიც ევროპაში ერი-სახელმწიფოების 
შენების ფონზე, გამოწვევების წინაშე 
აღმოჩნდა. პარადოქსია, მაგრამ რამ-
დენიმე ათწლეულის წინ ქართული 
მართლმადიდებლობა რუსეთის საეკლესიო 
სისტემაში ავტონომიური სტრუქტურის - 
საქართველოს საეგზარქოსოს სტატუსით 
იყო გაერთიანებული. 

საბჭოთა პერიოდის შემდეგ, რომელიც 
სახელმწიფოს მხრიდან რელიგიური 
სტრუქტურების დევნით ხასიათდებოდა 

საიდან იღებს სათავეს მიმდინარე 
ტენდენციები

3

3.1

8 Smith, Kathleen E. An old cathedral for a New Russia: The symbolic politics of the reconstituted church of Christ the Saviour, Religion, 
State and Society: The Keston Journal 25 (2), 1997. Pp. 168-169.
9 Clover, Charles. “Putin and the Monk”. January 25, 2013. Financial Times
10 The Proekt team. “The Kremlin’s Elder How the Russian government fell in love with mysticism.” May 29, 2019. Proekt

(თუმცა რუსეთის მართლმადიდებელ 
ეკლესიას 1943 წლიდან ჰქონდა არსებობის 
უფლება), რუსეთი სულიერმა აღორძინებამ 
მოიცვა. სახელმწიფოსა და ეკლესიის 
მჭიდრო კავშირის დასტურია მოსკოვის 
ქრისტეს მაცხოვრის საკათედრო ტაძრის 
აღდგენა, რაც დიდწილად მოსკოვის 
იმდროინდელი მერის, იური ლუჟკოვის 
დამსახურებაა.8 თუმცა ამ ურთიერთობას 
ძირითადად არაფორმალური ხასიათი 
ჰქონდა. 

1993 წლის კონსტიტუციით რუსეთი 
სეკულარულ სახელმწიფოდ გამოცხადდა, 

რომელშიც არც ერთ რელიგიურ სტრუქტურას 
არ შეეძლო ოფიციალური სტატუსის მიღება. 
მიუხედავად ამისა, სეკულარიზმი თანდათან 
სუსტდებოდა. ერთ-ერთი პირველი ნაბიჯი 
2006-2009 წლების სასკოლო კურიკულუმში  
„მართლმადიდებლური კულტურის ელე-
მენტების“ დამატება გახდა. გარდა ამისა, 
გაძლიერდა პიროვნული კავშირები 
პოლიტიკურ აქტორებსა და რელიგიურ 
პირებს შორის: 2000-იანი წლების 
დასაწყისში ტიხონ შევკუნოვმა პუტინის 
აღმსარებლის სტატუსი მოიპოვა,  კრემლს 
კი არ უცდია ჭორების უარყოფა.9

2010-იანი წლების დასაწყისი და რუსული 
კონსერვატიზმის გაძლიერება

3.2

ყველა წინაპირობის მიუხედავად, 
სახელმწიფოსა და რელიგიის ურთი-
ერთობაში წყალგამყოფი 2012 წელი 
აღმოჩნდა. ამ პროცესს წინ ორი 
მნიშვნელოვანი მოვლენა უძღოდა: 
მასობრივი პროტესტი ხელისუფლების 
წინააღმდეგ 2011-2012 წლებში (საპროტესტო 
გამოსვლები ბოლოტნაიას მოედანზე) და 
2011 წელს ყოვლადწმინდა ღვთისმშობლის 
სარტყლის რუსეთში ჩამობრძანება. 
ორგანიზატორების განცხადებით, რელი-
გიური სიწმინდე 3,5 მილიონმა მორწმუნემ 
მოინახულა, მათ შორის, მხოლოდ მოსკოვში 
- ერთმა მილიონმა. მიუხედავად იმისა, 
რომ ეს მონაცემები შესაძლოა, სადავო 
იყოს, მორწმუნეთა უზარმაზარი რიგები 
დამოუკიდებელი მედიის ფოკუსშიც მოექცა. 

ამ ერთმანეთისგან დამოუკიდებელმა 
გარემოებებმა ორი მნიშვნელოვანი 
მოცემულობა გამოავლინა: რუსეთის ხელი-
სუფლებამ იგრძნო საფრთხე, რომელსაც 
ქვეყანაში საპროტესტო აქციები ქმნიდა, 

მართლმადიდებელმა ეკლესიამ კი აჩვენა, 
რომ შეეძლო მოსახლეობის მობილიზება. 
ამასთანავე, ეკლესიის ზოგიერთმა  აქ-
ტორმა ცალსახად დაუჭირა მხარი 
მთავრობას და დაგმო საპროტესტო აქციის 
მონაწილეები. მაგალითად, ცნობილი 
„უხუცესი“ ილია (ნოზდრინი) ამტკიცებდა: 
„ეს აქციები სირცხვილი და ნაგავია“; „ჩვენს 
ქვეყანაში მტრის ქმედებები უფსკრულიდან 
იზიდავს ბნელ ძალებს და ამით ქაოსს 
იწვევს, რაც უფრო საშიშია, ვიდრე უკრაინის 
„ნარინჯისფერი რევოლუციის“ პერიოდი.“10

თუმცა სამართლებრივი მექანიზმების 
შემუშავების წინაპირობა მოსკოვის 
მაცხოვრის საკათედრო ტაძარში რუსული 
პანკ-ჯგუფის - „პუსი რაიოტის“ პანკ-
ლოცვა გახდა. 2012 წლის 21 თებერვალს 
ახალგაზრდა ქალების ჯგუფმა  ვლადიმერ 
პუტინის წინააღმდეგ მიმართული 
გზავნილით ტაძარში წარმოდგენა 
მოაწყო. პერფორმანსის სამი მონაწილე 
„რელიგიური სიძულვილით მოტივირებული 

https://www.ft.com/content/f2fcba3e-65be-11e2-a3db-00144feab49a
https://www.proekt.media/en/article-en/kremlins-elder-elijah/

11 https://ria.ru/20120312/592300576.html March 12, 2012.
12 Karaganov, Sergei. “The Watershed Year: Interim Results.” December 18, 2014.  Russia in Global Affairs. 
13 https://rg.ru/2013/09/19/stenogramma-site.html September 19, 2013.
14 Malinova, Olga. “Spiritual Bonds” as State Ideology, Russia in Global Affairs, December 18, 2014, https://eng.globalaffairs.ru/articles/
spiritual-bonds-as-state-ideology/

ხულიგნობისთვის“ გაასამართლეს და 2012 
წლის 17 აგვისტოს ორწლიანი პატიმრობა 
მიუსაჯეს. 

ამ პროცესიდან დაახლოებით ერთი წლის 
შემდეგ, 2013 წლის 30 ივნისს, ვლადიმერ 
პუტინმა ხელი მოაწერა კანონს „მორწმუნეთა 
გრძნობების საჯაროდ შეურაცხყოფის 
წინააღმდეგ,“ რომელიც სასჯელის 
ზომად 1 წლით თავისუფლების აღკვეთას 
ითვალისწინებდა. იმავე დღეს ძალაში 
შევიდა ე.წ. „გეი პროპაგანდის აკრძალვის 
კანონი“, რასაც დარბაზში შეკრებილ 
რუსეთის მართლმადიდებელი ეკლესიის 
წარმომადგენელთა აპლოდისმენტები მოჰ-
ყვა. მეტიც, ამ კანონის რეგიონულიდან 
ეროვნულ დონეზე გაფართოების ინიციატივა 
მღვდელმონაზონ დიმიტრის (პერშინი) 
ეკუთვნოდა.11

რელიგიური გრძნობების შეურაცხყოფისა 
და გეი პროპაგანდის აკრძალვის კანონების 
ერთად მიღება შემთხვევითი არ ყოფილა. 
ორივე - რუსეთის საშინაო პოლიტიკაში 
კონსერვატორული სენტიმენტების გა-
ძლიერებასა და „ტრადიციული ღი-
რებულებებისკენ“ შემობრუნებასთან 
ასოცირდება. იმის გამო, რომ 2011-
2012 წლების მასობრივი პროტესტი 
ძირითადად ლიბერალური ან პროგრესული 
შეხედულებების მქონე ადამიანებისგან 
შედგებოდა, რუსეთის ხელისუფლებამ 
გადაწყვიტა, ლეგიტიმაცია „კონსერვატიულ 
უმრავლესობაზე“ დაყრდნობით, ან თუნდაც, 
ამ უმრავლესობის გამოგონებით მოეხდინა. 

გარდა ამისა, ტრადიციული ღირებულებები 
და რელიგია ინტენსიურად გამოიყენებოდა, 
როგორც „კოლექტიურ დასავლეთთან“ 

გამწვავებული კონფლიქტის მიზეზი. 
როგორც სერგეი კარაგანოვმა, კრემლის 
წამყვანმა პოლიტოლოგმა აღნიშნა, ევროპა 
„შეშფოთებულია მოსკოვის მზადყოფნით, 
დაიცვას ძველი ევროპული ფასეულობები, 
ქრისტიანობა, ოჯახი, სახელმწიფო, ნა-
ციონალიზმი და სუვერენიტეტი, რო-
მელთაც ევროპელთა უმეტესობა დღემდე 
უჭერს მხარს. მაშინ, როცა დასავლური 
ელიტა ცდილობს ამ ღირებულებების 
უარყოფას.“12 მსგავსი შინაარსის გზავნილი 
2013 წლის 19 სექტემბერს ვლადიმერ 
პუტინსაც ჰქონდა ვალდაის სადისკუსიო 
კლუბში გამოსვლისას: „ჩვენ ვხედავთ, 
რომ ბევრმა ევროატლანტიკურმა ქვეყანამ 
მიატოვა საკუთარი ფესვები. მათ შორის, 
ქრისტიანული ღირებულებები, რომლებიც 
დასავლური ცივილიზაციის საფუძველია“.13

„ტრადიციულ ღირებულებებზე“ რიტო-
რიკულმა აქცენტმა რელიგიის გამოყენებით 
უფრო მკაფიო სახე მიიღო. აქედან 
გამომდინარე, ვლადიმერ პუტინმა 2012 
წელს ფედერალური ასამბლეისადმი 
მიმართვაში ხაზი გაუსვა „სულიერი 
კავშირების ნაკლებობას“ და საეპისკოპოსო 
კრებაზე საზოგადოებას „სეკულარიზმის 
ვულგარული, პრიმიტიული გაგების 
თავიდან აცილებისკენ“ მოუწოდა. როგორც 
პოლიტოლოგი ოლგა მალინოვა აღნიშნავს, 
„სულიერი კავშირის“ დაცვის მცდელობა 
„შესაძლოა, ზედმეტად დესტრუქციული 
იარაღი აღმოჩნდეს პოლიტიკური ან-
გარიშსწორებისთვის, როგორც ამორფული 
იდეოლოგია, რომელიც ღიაა თვითნებური 
ინტერპრეტაციებისთვის“.14

https://ria.ru/20120312/592300576.html
https://eng.globalaffairs.ru/articles/the-watershed-year-interim-results/
https://rg.ru/2013/09/19/stenogramma-site.html
https://eng.globalaffairs.ru/articles/spiritual-bonds-as-state-ideology/
https://eng.globalaffairs.ru/articles/spiritual-bonds-as-state-ideology/


9

15 Kravchenko, Maria. March 25, 2015, https://www.sova-center.ru/misuse/publications/2015/03/d31610/ Sova. 
16 Kravchenko, Maria, Verkhovsky, Aleksandr. March 02, 2016, https://www.sova-center.ru/misuse/publications/2016/03/d33946/ 
Sova. 
17 https://zona.media/article/2017/05/17/sokolovsky-prigivor May 17, 2017.
18 Sibireva, Olga. February 28, 2022. https://www.sova-center.ru/religion/publications/2022/02/d45859/#_Toc509950632 Sova. 

კანონი მორწმუნეთა გრძნობების 
შეურაცხყოფის წინააღმდეგ

3.3

დროთა განმავლობაში „მორწმუნეთა 
გრძნობების შეურაცხყოფის“ წინააღმდეგ 
კანონის პრაქტიკაში გამოყენების 
შემთხვევები მატულობდა. მიღებიდან 
პირველ წელს ის მხოლოდ ადგილობრივი 
ხელისუფლების ამკრძალავი ქმედე-
ბის სამართლებრივ საფუძვლად 
გამოიყენებოდა. მაგალითად, ამ კანონის 
საფუძველზე გაუქმდა  როკ-მომღერლის, 
მერილინ მენსონის კონცერტი. მომდევნო, 
2014 წელს კანონის დარღვევისთვის 
ოთხი სისხლის სამართლის საქმე აღიძრა. 
მიუხედავად ამისა, საინფორმაციო-
ანალიტიკურმა ცენტრმა „სოვამ“ ისინი 
უკანონოდ არ ცნო, რადგანაც ეს შემთხვევები 
ტაძრების დაწვას, ტაძრის შეურაცხყოფას, 
ტაძარში ჩხუბს და  საეკლესიო სიმბოლიკის 
განადგურებას შეეხებოდა.15 

კანონთან დაკავშირებული პირველი 
საეჭვო შემთხვევები 2015 წლიდან  
გაჩნდა: საქმის წარმოება სოციალურ 
ქსელ „ვკონტაქტე“-ში უხეში შენიშვნების 
გამო, ქრისტიანობის, იუდაიზმისა და 
რუსეთის მართლმადიდებელი ეკლესიის 
შეურაცხმყოფელი სტატიის გამოქვეყნება, 
ჯვარზე გაკრული ფიგურის გამოყენება და 
ქრისტიანული საგნებით „ვუდუს რიტუალის“ 
შესრულება.16 ეს სასამართლო დავები 
უმეტესწილად ჩვეულებრივი მოქალაქეების 
წინააღმდეგ იყო მიმართული. ოპოზიციონერი 
პოლიტიკოსები და ჟურნალისტები რე-
ლიგიური თემებისგან დისტანცირებას 
ცდილობდნენ, თუმცა სხვადასხვა მედიამ 
„შარლი ებდოს“ კარიკატურების დაბეჭდვის 
გამო პროკურატურისგან გაფრთხილება 
მიიღო. 

ყველაზე გახმაურებული პროცესი, რომელიც 
რელიგიური გრძნობების შეურაცხყოფას 
ეხებოდა, 2016 წელს დაიწყო: ათეისტ 
ბლოგერს, რუსლან სოკოლოვსკის, ეკა-
ტერინბურგის ტაძარში ვიდეოთამაშის, 
„Pokemon Go“, ამსახველი ვიდეოს 
გამოქვეყნების გამო 3 წლისა და 6 თვით 
პირობითი პატიმრობა მიესაჯა.17 ამ საქმეს 
დიდი გამოხმაურება მოჰყვა. სოკოლოვსკის 
მხარდაჭერა ბევრმა ცნობილმა პირმა 
გამოუცხადა, მათ შორის ტელეწამყვანმა 
ვლადიმერ პოზნერმა და ოპოზიციის 
ლიდერმა, პოლიტიკოსმა ალექსეი 
ნავალნიმ.

2018-დან  2020  წლამდე  კანონის გამო-
ყენებით სასამართლო დევნის შემ-
თხვევებმა იკლო. ვითარება 2021 წელს 
შეიცვალა: რუსეთის სასამართლომ კანონის 
გამოყენებით რვა სასჯელი მიიღო. მათ 
შორის ერთი - რვა თვით თავისუფლების 
აღკვეთით. ამას გარდა, სანქტ-
პეტერბურგის სასამართლომ აკრძალა 
მერილინ მენსონის ვიდეო, რომელშიც 
ბიბლიიდან ფურცლების ამოხევა იყო 
ასახული, ხოლო რუსეთის სახელმწიფო 
სათათბიროს კომიტეტის თავმჯდომარემ, 
სერგეი გავრილოვმა მოითხოვა პრო-
კურატურა რუსი მომღერლების, Morgenstern-
ისა და DJ Smash18-ის ვიდეოებით 
დაინტერესებულიყო.18

2022 წელს კანონის გამოყენების რვა 
შემთხვევა აღირიცხა. ყველა მათგანი 
ტაძრის მიმდებარე ტერიტორიაზე „უცენ-
ზურო“ ფოტოებისა და ვიდეოების გადაღებას 
უკავშირდება. იმავე წელს აღიძრა 
რამდენიმე ახალი სისხლის სამართლის 

https://www.sova-center.ru/misuse/publications/2015/03/d31610
https://www.sova-center.ru/misuse/publications/2016/03/d33946/
https://zona.media/article/2017/05/17/sokolovsky-prigivor
https://www.sova-center.ru/religion/publications/2022/02/d45859/#_Toc509950632

19 Sibireva, Olga. March 24, 2023.  https://www.sova-center.ru/religion/publications/2023/03/d47883/#_Toc129862572 Sova.
20 Sibireva, Olga. February 28, 2022. https://www.sova-center.ru/religion/publications/2022/02/d45859/#_ftn14 Sova.
21 https://www.kommersant.ru/doc/1030213 September, 23, 2008.
22 Kazmina, Victoria. “Istoricheskie parki «Rossija — moja istorija» kak otrazhenie transformacij institucional'nogo izmerenija rossijskoj 
politiki pamjati”: Politika pamjati v sovremennoj Rossii i stranah Vostochnoj Evropy. Aktory, instituty, narrativy: kollektivnaja mono-
grafija, SPb, 2020. P. 173.

საქმე, რომელიც „უცენზურო“ ეპიზოდებს 
ეძღვნებოდა.19 თუმცა „შეიარაღებული 
ძალების დისკრედიტაციისა“ და „ყალბი 
ამბების გავრცელების” წინააღმდეგ 
მიმართული ფართომასშტაბიანი 
სამართალწარმოების ფონზე, რელიგიური 
გრძნობების საჯაროდ შეურაცხყოფის  
კანონი უკანა პლანზე გადავიდა.

აღსანიშნავია, რომ უკრაინაში რუსეთის 
შეჭრამდე, კანონის მიმართ კრიტიკული 
კომენტარები საეკლესიო პირთაგანაც 
ისმოდა. სანქტ-პეტერბურგის ეპარქიის 

წარმომადგენელი, ნატალია როდომანოვა 
ამტკიცებდა: „თითოეული ბლოგერის 
ხუმრობაზე რეაგირება  გონივრული 
საქციელი  არაა.“ ხოლო ეკლესიისა 
და საზოგადოების თანამშრომლობის 
სინოდალური დეპარტამენტის თავმჯდო-
მარის მოადგილემ, ვახტანგ ყიფშიძემ 
განაცხადა, რომ „კანონის მიზანი სულაც 
არ არის მაქსიმალური სასჯელი ხალხის 
მაქსიმალური რაოდენობისთვის“.20 რუსე-
თის მართლმადიდებელი ეკლესიის 
ლიბერალურმა ფრთამ კანონი მისი ძალაში 
შესვლის დროსაც გააკრიტიკა. 

რელიგიის პოლიტიზება კანონს მიღმა

3.4

რელიგიის პოლიტიკური მიზნებისთვის 
გამოყენება რუსეთში სამხედრო ძალების 
რელიგიური სიმბოლიკით დაჯილდოების 
პრაქტიკაშიც ვლინდება, რომელმაც 
განსაკუთრებული აქტუალობა უკრაინის 
წინააღმდეგ ომის დაწყებიდან შეიძინა. 
სინოდალური ეკლესიისა და შეიარაღებული 
ძალებისა და სამართალდამცავი 
ორგანოების თანამშრომლობის დეპარ-
ტამენტი 1994 წელს, ვლადიმერ პუტინის 
ხელისუფლებაში მოსვლამდე შეიქმნა. 
„რუსეთის არმიის სულიერი მფარველის“ 
კონცეფციაც 2000-იანი წლებიდან 
იღებს სათავეს. მაგალითად, ელია 
წინასწარმეტყველი რუსეთის საჰაერო-
სადესანტო ჯარების მფარველად 
ითვლებოდა და ა.შ.21

ამ ტენდენციამ ახალი მასშტაბები 2011 
წელს, არმიის მოძღვრების ინსტიტუტის 
დაარსების შემდეგ შეიძინა. რუსეთის 
მართლმადიდებელ ეკლესიასა და 
შეიარაღებულ ძალებს შორის მჭიდ-
რო კავშირის დასტურად, 2018-2020 
წლებში მოსკოვის მახლობლად 
რუსეთის შეიარაღებული ძალების 
საკათედრო ტაძარი აშენდა. ტაძარი 

რუსული მართლმადიდებლობის  სახელ-
მწიფოსგან მხარდაჭერილ კიდევ ერთ 
- მეორე მსოფლიო ომში გამარჯვების 
კულტთან შერწყმის სიმბოლოა. მისი 
კონსტრუქციისა და დიზაინის ელემენტები 
- გადამდნარი გერმანული ტანკებით 
ნაშენი კიბეები, ადოლფ ჰიტლერის ქუდი, 
მართლმადიდებლური ტაძრებისთვის უჩვე-
ულო დეტალებია. 

თანამედროვე რუსეთში რელიგიის 
პოლიტიზების პროცესი წარსულის 
განდიდების იდეას უკავშირდება.  ამ 
ტენდენციის პრაქტიკული გამოვლინება 
ისტორიული პარკების შექმნა იყო: 
„რუსეთი - ჩემი ისტორია“, რომლის 
სულისჩამდგმელად არქიმანდრიტი (2018 
წლიდან მიტროპოლიტი ) ტიხონ შევკუნოვი22  

ითვლება. პროექტის პირველი ღონისძიება, 
გამოფენა „რომანოვები“ 2013 წელს 
კრემლის მახლობლად მდებარე სივრცეში 
გაიხსნა. გამოფენას ვლადიმერ პუტინი და 
პატრიარქი კირილიც ესტუმრნენ, ხოლო 
ტიხონ შევკუნოვმა მათ გიდობა გაუწია. 

სახელმწიფოსა და ეკლესიას შორის 
მჭიდრო კავშირის ფონზე, პოლი-

https://www.sova-center.ru/religion/publications/2023/03/d47883/#_Toc129862572
https://www.sova-center.ru/religion/publications/2022/02/d45859/#_ftn14
https://www.kommersant.ru/doc/1030213

ტიკური მიზნებისთვის სხვადასხვა 
მართლმადიდებლური ორგანიზაციებისა 
და ჯგუფების გამოყენების შემთხვევები 
რუსეთში შედარებით დაბალია. მიუხედავად 
იმისა, რომ ეს ჯგუფები არსებობას 
განაგრძობენ („მართლმადიდებლური 
დროშათა კავშირი“, ასოციაცია „ღვთის 
ნება“, მოძრაობა „სოროკ სოროკოვი“ და 
ა.შ), მათი წევრებისა და აქტივისტების 
მცირერიცხოვნების გამო, ლიბერალური 
ოპოზიციის წინააღმდეგ ბრძოლაში 
ხელისუფლების ძირითად საყრდენად 
ვერ გადაიქცა. ამ იდეოლოგიური ფრთის 
ყველაზე გავლენიანი მედიაა ტელეარხი 
„ცარგრადი“, რომლის მთავარი რედაქტორის 
თანამდებობა 2015 წლიდან 2017 წლამდე 
ალექსანდრე დუგინს ეკავა.

ტელეარხ „ცარგრადთან“ ერთად, ზოგიერთი 
მართლმადიდებელი ბლოგერი „იუთუბის“ 
პლატფორმაზე მაუწყებლობს, თუმცა მათი 
პოპულარობა არც ისე მაღალია. უნიკალური 
გამონაკლისი მღვდელ ანდრეი ტკაჩევის 
არხია, რომელიც ულტრამემარჯვენე, 
ანტიუკრაინული რიტორიკით გამოირჩევა 
და 1,5 მილიონი მიმდევარი ჰყავს. 
თუმცა, რთულია იმის შეფასება, როგორ 
შეიძლება მისმა პოპულარობამ რუსეთის 

ხელისუფლებისთვის სასარგებლო  სახე 
მიიღოს. 

ყოველივე ზემოთქმულიდან შეიძლე-
ბა დავასკვნათ, რომ რუსეთში 
რელიგიის პოლიტიკური მიზნებისთვის 
გამოყენება საკმაოდ რთული და 
მრავალგანზომილებიანი პროცესია. კანო-
ნი მორწმუნეთა გრძნობების საჯაროდ 
შეურაცხყოფის წინააღმდეგ ამ პროცესის 
ნათელი მაგალითია, რომლის ნეგატიური 
შედეგებიც კონკრეტული სასამართლო 
დავების ჩამონათვალს სცდება. „რელიგიური 
გრძნობების საჯაროდ შეურაცხყოფის“ 
აკრძალვამ, რომელიც „უცხოური აგენტების“ 
და „გეი პროპაგანდის წინააღმდეგ“ 
კანონებთან ერთად, 2012-2014 წლების 
„შემზღუდავი ტალღის“ მნიშვნელოვანი 
ინსტრუმენტი იყო, დააზიანა სიტყვის 
თავისუფლება რუსეთში და  ავტორიტარული 
ტენდენციები განამტკიცა. ამასთანავე, 
კანონს იდეოლოგიური დატვირთვაც 
ჰქონდა: რელიგიამ მნიშვნელოვანი 
როლი შეასრულა რუსეთის უნიკალობის 
დასაბუთების გზაზე, რაც თანამედროვე 
დასავლეთთან კონფლიქტის და აგრესიული 
ომის ლეგიტიმაციის წყარო გახდა. 

რა საფრთხეების წინაშე აყენებს 
საკანონმდებლო ინიციატივა საქართველოს

4

რუსეთში ამ კანონის ირგვლივ 
განვითარებული მოვლენებისა და მისი 
შედეგების ანალიზი ცხადყოფს, რომ 
კანონს ქვეყანაში ავტორიტარიზმის 
გაძლიერება მოჰყვა. ამოქმედებიდან 
ათწლეულის შემდეგ, ის რუსეთის 
მთავრობის რეპრესიული მექანიზმის 
ერთ-ერთი ინსტრუმენტია. მიღების 
შემთხვევაში, რუსეთის გამოცდილებით 
შთაგონებული საკანონმდებლო ინიციატივა 
საქართველოშიც ანალოგიურ შედეგს 

მოიტანს. მიუხედავად იმისა, რომ ნათელია, 
როგორ შეიძლება დააზიანოს საქართველო 
აღნიშნულმა კანონპროექტმა, რამდენიმე 
მნიშვნელოვანი და კონკრეტული შედეგის 
ხაზგასმაც შეიძლება, რომელთაც 
პესიმისტური სცენარის შემთხვევაში 
უნდა ველოდოთ. ნაშრომის შემდეგი 
ნაწილი სწორედ ამ შედეგებს აღწერს, 
რაც, არსებული პოლიტიკური კონტექსტის 
გათვალისწინებით, საზოგადოებრივ და 
პოლიტიკურ სფეროშია მოსალოდნელი.



12

ავტორიტარული ტენდენციების 
გაძლიერება

4.1

პესიმისტური სცენარის მიხედვით, 
საქართველოში მოვლენები რუსეთის 
მსგავსად განვითარდება, სადაც 2013 წელს 
მიღებულმა საკანონმდებლო რეგულაციებმა 
ავტორიტარული ტენდენციები კიდევ უფრო 
გააძლიერა. როგორც ზემოთ აღინიშნა, ამ 
კანონის მიღებამ რეჟიმს ორი ძირითადი 
მიზნის განხორციელების საშუალება მისცა: 
პირველი, როგორც შემზღუდველი ტალღის 
ნაწილი, რელიგიის პოლიტიზებამ ხელი 
შეუწყო რეჟიმს დამატებითი რეპრესიული 
მექანიზმებისა და საზოგადოების კრი-
ტიკის ჩახშობის გზაზე. ამასთანავე, 
რელიგიას და ტრადიციულ ღირებულებებს 
რუსეთისთვის იდეოლოგიური ფუნქცია 
აქვს - საკუთარ უნიკალობაზე ხაზგასმით, 
გაემიჯნოს ლიბერალურ დასავლეთს და 
საკუთარ მოსახლეობას პროდასავლური 
და ლიბერალური შეხედულებებისადმი 
ინტერესი გაუნელოს. საქართველოს პო-
ლიტიკურ დღის წესრიგში ნატივისტური 
პოპულიზმის ბოლოდროინდელი აღორ-
ძინება, რომელიც მმართველი პარ-
ტიის რადიკალური რიტორიკითა და 
ანტიდასავლური სენტიმენტებით კიდევ 
უფრო გაძლიერდა,  საფუძველს გვაძლევს 

ვიფიქროთ, რომ „ქართული ოცნებისთვის“ 
ორივე მიზანი შესაძლოა, რელევანტური 
აღმოჩნდეს. აქედან გამომდინარე, 
მოსალოდნელია,  მოვლენების პესი-
მისტური სცენარით განვითარების 
შემთხვევაში, მმართველი პარტიის ხელ-
ში უკვე თავმოყრილმა ძალაუფლების 
გადაჭარბებულმა კონცენტრაციამ ავტო-
რიტარული ტენდენციები კიდევ უფრო 
გააძლიეროს.

რუსეთის მსგავსად, აქაც სავარაუდოა,  
კანონს სწრაფადვე მოჰყვეს დამატებითი 
საკანონმდებლო ზომები, რომელთა 
მიზანიც საზოგადოებაში კრიტიკული აზრის  
აღკვეთაა. „უცხოეთის გავლენის აგენტების 
შესახებ“ კანონპროექტის პასუხად, 
6-9 მარტს გამართული საპროტესტო 
აქციების გათვალისწინებით, უფრო 
სავარაუდოა, რომ ახალი საკანონმდებლო 
ძალისხმევა რელიგიის და ტრადიციული 
ღირებულებებით სპეკულაციის გზას 
მიმართავს, კონსერვატიულად განწყობილი 
საქართველოს მოქალაქეების მხარდაჭერის 
მოპოვების იმედით.

ადამიანის უფლებები

4.2

პესიმისტურ სცენარში ადამიანის უფლებები 
მნიშვნელოვნად დაზარალდება. კანონის 
ამოქმედება სერიოზულად დააზარალებს 
გამოხატვის თავისუფლების დაცვის 
კონსტიტუციურ სტანდარტს, რადგან 
კანონპროექტი ადამიანის უფლებათა 
საყოველთაოდ აღიარებულ საერთაშორისო 
პრინციპებს ეწინააღმდეგება. შეკრებისა 
და დემონსტრაციების უფლების შეზღუდვა 
შეეხება და დაარღვევს ადამიანთა ფართო 
სპექტრის, განსაკუთრებით, ლგბტქი 
იდენტობის მქონე პირთა ფუნდამენტურ 
უფლებებს. მოსალოდნელია, რომ 
სამართლებრივ ჩარჩოში დისკრიმინაციული 
პრაქტიკის დანერგვის შედეგად განსა-
კუთრებით გამწვავდება თემის მიმართ 
ძალადობა და დისკრიმინაცია, რაც 
ჰომოფობიისა და ძალადობრივი ექს-
ტრემიზმის ზრდას გამოიწვევს.

საქართველოს პარლამენტში ინიციირებული 
კანონპროექტი ბევრად უფრო კომპლექსურია, 
ვიდრე რუსეთის თავდაპირველი კა-
ნონი „მორწმუნეთა გრძნობების სა-
ჯაროდ შეურაცხყოფის წინააღმდეგ“. 
გარდა იმისა, რომ წარმოდგენილი 
კანონპროექტი რელიგიური გრძნობების 
შეურაცხყოფის საბაბით ნებისმიერი 
ადამიანის გამოხატვის თავისუფლების 
შეზღუდვას მოითხოვს, ამავდროულად, 
„ომისა და ძალადობის პროპაგანდის“ და 
„ეროვნული, რელიგიური და სოციალური 
შუღლის გაღვივების“ არგუმენტით 
აწესებს შეკრებებსა და მანიფესტაციებზე 
კონტროლს. ეს ვრცელი და ბუნდოვანი 
განმარტება კი ძალზე შემაშფოთებელია, 
რადგან შესაძლოა, აღნიშნული კანონი 
ხელისუფლებისთვის ანტისახელისუფლებო 
და პროდემოკრატიული პროტესტის ჩა-
სახშობად იურიდიული საბაბი აღმოჩნდეს. 

მიღების შემთხვევაში, კანონი ახალ იმპულსს 
მისცემს ანტილიბერალურ დისკურსს. 
მიუხედავად იმისა, რომ ქართული პოლიტიკა 
დიდი ხანია გაჯერებულია ანტილიბერალური 
გზავნილებით, რომელიც უფრო ფართო, 
ანტიდასავლური პროპაგანდის ნაწილია, ამ 
დრომდე მსგავსი რიტორიკა კრემლისტური, 
ულტრამემარჯვენე ჯგუფებისა და მა-
თი მნიშვნელოვანი მოკავშირის, 
საქართველოს მართლმადიდებლური 
ეკლესიის მახასიათებელია.  ბოლო 

დროს აშკარაა, რომ ანტიდასავლურმა და 
ანტილიბერალურმა დამოკიდებულებებმა 
საქართველოს პოლიტიკურ მეინსტრიმში 
გადმოინაცვლა. ჩვენ ვხედავთ, რომ მსგავსი 
გზავნილები ნორმად იქცა და ხშირად იჩენს 
თავს საპარლამენტო უმრავლესობისა 
და ხელისუფლების წარმომადგენლების 
განცხადებებში, განსაკუთრებით, უკრაინაში 
რუსეთის ომის ფონზე. მოსალოდნელია, რომ 
კანონის მიღება კიდევ უფრო გააძლიერებს 
ამ ტენდენციას. პესიმისტურ სცენარში 

ანტილიბერალური პოლიტიკა და 
პლურალისტური გარემოს განადგურება

4.3

იზრდება ალბათობა, რომ მოქმედი 
ლიბერალური კანონმდებლობა გადაიხედოს 
და დამატებით - დისკრიმინაციული 
მიდგომები კანონმდებლობაში აისახოს, რაც 
კიდევ უფრო  გააძლიერებს ანტილიბერალურ 
განწყობებს და ანტილიბერალური 
პოლიტიკის პრაქტიკას. 

ძალაუფლების ჭარბი კონცენტრაცია 
„ქართულ ოცნებას“  საშუალებას აძლევს, 
პოლიტიკური გავლენის შესანარჩუნებლად 
სხვადასხვა გზებს მიმართოს. შესაბამისად, 
ხელისუფლება სულ უფრო ნაკლებად 
იკავებს თავს, გადადგას საკამათო 
ნაბიჯები, მათ შორის, ავტორიტარიზმისკენ. 
მიუხედავად იმისა, რომ სამოქალაქო 
საზოგადოებისა და დამოუკიდებელი მედიის 
მარგინალიზებისა და გაჩუმების ბოლო 
მცდელობა წარუმატებელი აღმოჩნდა, 
რუსეთის მიერ შთაგონებული კიდევ ერთი 
კანონი, რომელიც ზღუდავს მშვიდობიანი 

შეკრების თავისუფლებას, შესაძლოა, იმავე 
მიზანს ეფექტიანად ემსახურებოდეს. 

მართლაც, ამ კანონს ორი თანადროული 
შედეგის მოტანა შეუძლია, რაც კიდევ უფრო 
დაასუსტებს დემოკრატიულ ინსტიტუტებს 
და საფრთხეს შეუქმნის ქვეყანაში 
პლურალისტურ გარემოს: ერთი მხრივ, 
ის  გახდება რეპრესიული ინსტრუმენტი 
სამოქალაქო პროტესტის ჩასახშობად; 
მეორე მხრივ, კანონი გავლენას მოახდენს 
სახელმწიფოსა და რელიგიის ურთიერთობის 
დინამიკაზე, რაც  საქართველოს 
მართლმადიდებელი ეკლესიის გავლენას 
გააძლიერებს. მაშინ, როცა საქართველოს 
მართლმადიდებლურ ეკლესიას სახელ-
მწიფო მუდმივად შეღავათს უწევს, 
რელიგიისა და პოლიტიკის მსგავსი შერწყმა 
საჯარო სფეროში საშიშ პრეცედენტს ქმნის 
და  სეკულარიზმს უქმნის საფრთხეს. 

პესიმისტური სცენარი ქვეყანაში რუ-
სული გავლენის ზრდას გულისხმობს. 
„კონსერვატიული მოძრაობა/ალტ-ინფოს“ 
მიერ ინიციირებული კანონპროექტი 
ამ  მიმართულებით ორ ტენდენციას 
გამოავლენს: პირველ რიგში, მსგავსი 
ტიპის საკანონმდებლო ცვლილება 
კიდევ უფრო წაახალისებს კრემლისტურ 
აქტორებს და რადიკალურ ჯგუფებს, 
საკუთარი საქმიანობის მასშტაბი გაა-
ფართოონ. ნაკლებად სავარაუდოა, რომ ამ 
ტენდენციამ საქართველოს მოსახლეობაში 
პრორუსული განწყობები გააძლიეროს, 
თუ გავითვალისწინებთ, რომ რუსეთს 
საზოგადოება უდიდეს პოლიტიკურ 
საფრთხედ აღიქვამს.23 თუმცა, ალბათობა, 
რომ რადიკალურმა კრემლისტურმა 
ჯგუფებმა დამატებითი რესურსები 
და პოლიტიკური გავლენა გამონახონ 
უნდობლობის დასათესად და ძალადობის 

წასახალისებლად, კვლავაც მაღალია. 
პესიმისტური სცენარის პოტენციურ 
საფრთხეებს შორის არის საშიშროება, 
რომ მმართველმა პარტიამ წაახალისოს 
რადიკალური ჯგუფები და ხელი შეუწყოს 
პროდემოკრატიული აქტივისტების წინა-
აღმდეგ ძალადობის ესკალაციას. ეს 
შესაძლოა იქცეს რეპრესიულ ღონისძიებად, 
რომელიც მიმართული იქნება აქტივისტების 
წინააღმდეგ და საზოგადოების კრიტიკულად 
განწყობილი ნაწილის პროტესტის 
შესაკავებლად.

მეორე ტენდენცია, რომელიც კანონის 
მიღებას და საჯარო სფეროში პრორუსული 
ჯგუფების გაზრდილ ჩართულობას 
შეიძლება მოჰყვეს, ანტილიბერალური 
და ანტიდასავლური პროპაგანდის 
მნიშვნელოვანი ზრდაა. ეს გზავნილები 
რუსეთის საინფორმაციო ომის ნაწილია 

 პრორუსული ჯგუფები და რუსული 
გავლენის გაძლიერება

4.4

23 IRI. Georgian Survey of Public opinion. March, 2023.

https://www.iri.org/resources/national-public-opinion-survey-of-residents-of-georgia-march-2023/

და ქვეყანაში კრემლის ინტერესებს 
ემსახურება. მისი ერთადერთი მიზანი კი - 
დასავლელ პარტნიორებთან  საქართველოს 
დაშორება და, შესაბამისად, კრემლის 
მზარდი გავლენისთვის მარტივ სამიზნედ 
გადაქცევაა. ლიბერალურ და დემოკრატიულ 
ღირებულებებთან გაუცხოების იგივე 

სტრატეგია ეხმარებოდა კრემლს შიდა 
პოლიტიკური ძალაუფლების განმტკიცებაში. 
შესაბამისად, რაც უფრო შორს გაჰყვება 
საქართველო ამ გზას, მით მეტად 
სავარაუდოა, რომ რუსეთის გავლენის 
შეკავებისთვის საჭირო შესაძლებლობები 
ქვეყანას სულ უფრო ნაკლებად აღმოაჩნდეს. 

ევროპული და ევროატლანტიკური 
ინტეგრაცია საქართველოს საგარეო 
პოლიტიკისა და სტრატეგიული არჩევანის 
ქვაკუთხედად ჩამოყალიბდა. დასავლელ 
მოკავშირეებთან მჭიდრო კავშირების 
დამყარება-შენარჩუნებას მოსახლეობის 
უდიდესი მხარდაჭერა აქვს.  უფრო მკაფიო 
არჩევანი შეუძლებელია: პოლარიზებულ 
ქართულ საზოგადოებაში ერთადერთი იდეა, 
რომელიც ყველაზე დიდი მხარდაჭერით 
სარგებლობს, ევროკავშირისა და ნატოს 
წევრობაა. თუმცა, მმართველი პარტიის 
სტრატეგიული ნაბიჯები საზოგადოების ამ 
განწყობას არ ასახავს. მეტიც, საქართველოს 
მთავრობის ქმედებებმა ქვეყანას 
მოლდოვასა და უკრაინასთან ერთად 
ევროკავშირის წევრობის კანდიდატის 
სტატუსის მოპოვებაში ხელი შეუშალა. 
შესაბამისად, საქართველოს მთავრობის 
მიერ მიღებული ნებისმიერი პოლიტიკური 
გადაწყვეტილება, რომელიც ლიბერალური 

ღირებულებებისა და დემოკრატიული 
ინსტიტუტების წინააღმდეგაა მიმართული, 
აღიქმება, როგორც ქვეყნის ევროპული 
გზიდან გადახვევა. „შეკრებისა და 
მანიფესტაციების შესახებ“ საქართველოს 
კანონში ცვლილებებიც სწორედ ასეთ 
ნაბიჯად შეფასდება.

მორიგი სადავო კანონპროექტის თემის 
წამოჭრა და მის გარშემო მომდინარე 
დებატები იმაზე მიუთითებს, თუ 
როგორ ცდილობს „ქართული ოცნება“  
საქართველოს ისტორიის ასეთ გადამწყვეტ 
მომენტში კანდიდატის სტატუსის 
მიღების პერსპექტივა მიზანმიმართულად 
შეაფერხოს. კანონის მიღების შემთხვევაში, 
ის არსებითად შეაჩერებს საქართველოს 
ძალისხმევას ევროკავშირში გაწევრებისკენ, 
რაც, შესაძლოა, იყოს კიდეც სასურველი 
შედეგი მმართველი კოალიცია „ქართული 
ოცნებისთვის“.

გავლენა ევროპულ და ევროატლანტიკურ 
ინტეგრაციაზე 

4.5

რეკომენდაციები

u შემოთავაზებული კანონმდებლობა 
ცალსახად ითვალისწინებს კანონით 
გათვალისწინებული მშვიდობიანი შე-
კრების უფლების აკრძალვას და სა-
ქართველოში რეპრესიული პრაქტიკის 
კიდევ უფრო გაძლიერებას. ამ 
თვალსაზრისით, რწმენის საკითხებს 
ინსტრუმენტული ფუნქცია აქვს, რომელიც 
ხელისუფლებისთვის პოლიტიკური მიზ-
ნების მიღწევისა და ძალაუფლების 
კონცენტრირების საშუალებაა. სწორედ 
ამიტომ, აუცილებელია არგუმენტის 
ფართო საზოგადოებისთვის მიწოდება, 
რათა მომავალი არჩევნების ფონზე 
კონსერვატიული დღის წესრიგის წინ-
სვლა და შემდგომი ავტორიტარული 
კონსოლიდაცია თავიდან ავიცილოთ. 

 
u მოსალოდნელია, რომ საქართველოში 

მოვლენები რუსული სცენარის მიხედვით 
განვითარდება, რასაც ანტილიბერალური 
ნარატივის გაძლიერება და ადა-
მიანის უფლებების გაუარესება 
მოჰყვება. ევროინტეგრაციის უფრო 
ფართო საკითხთან დაკავშირებით, 
საქართველოს მთავრობის ძალისხმევა 
ქვეყანას უფრო დააშორებს მის დასავ-
ლელ მოკავშირეებთან და ამავდროუ-
ლად, კრემლის მზარდი გავლენის 
დაუცველ სამიზნედ გადააქცევს.  ამ 
პირობებში შიდა და საერთაშორისო 
ზეწოლა და მისი გამოყენება გადამ-
წყვეტი იქნება ხელისუფლების 
სტრატეგიული არჩევანის მავნე 
ზემოქმედების შესამცირებლად.

u მნიშვნელოვანია თანამედროვე მართლ-
მადიდებლობის საერთაშორისო კონ-
ტექსტის გააზრებაც, სადაც ეპარ-
ქიათა დიდი ნაწილი განლაგებულია 
გლობალურ დასავლეთში, მორწმუ-
ნეები კი ევროკავშირისა და აშშ-
ის მოქალაქეები არიან. მართლმა-
დიდებლობის ერთგულება არ ნიშნავს 
ანტიდასავლური პოლიტიკის და 
განსაკუთრებით, პრორუსული შეხე-
დულებების მხარდაჭერას. ამასთან, 
მიუხედავად იმისა, რომ ქართული 
მართლმადიდებლური ეკლესია ვერ 
ეგუება ლიბერალურ დღის წესრიგს და 
არ ცდილობს რადიკალურ ჯგუფებთან 
კავშირის გაწყვეტას, კარგი იქნება, თუ 
საქართველოს მართლმადიდებელი 
ეკლესიის ლიბერალურად განწყობილი 
ნაწილი გააქტიურდება და ამ სა-
კითხებისადმი მიძღვნილ საჯარო 
დისკუსიებში ჩაერთვება.

u მნიშვნელოვანია, თავიდან ავიცილოთ 
„კონსერვატიულ უმრავლესობასა“ და 
„პროგრესულ უმცირესობას“ შორის პო-
ზიციების დაშორიშორება და უფსკრულის 
გაღრმავება, რათა ულტრამემარჯვენე 
დღის წესრიგისა და ქართული 
მართლმადიდებლობის გამიჯვნა უფრო 
მარტივად შეიძლებოდეს. 

აღმოსავლეთ ევროპის ცენტრი მრავალპარტიული 

დემოკრატიისათვის (EECMD)

შარაშიძის 7, 0179, თბილისი, საქართველო

ტელ:+995 32 291 56 50/51

ელ.ფოსტა: contact@eecmd.org

EECMD ონლაინ: 

www.eecmd.org

https://www.facebook.com/EECMD/

twitter.com/eecmd_org

youtube.com/c/eecmd

https://eecmd.org/publication

